
1.Кириш

Информацион технологияларнинг ривожланиши, ахборот оқимларининг тобора ортиб бориши ва маълумотларнинг тез ўзгариши инсониятни маълумотларни ўз вақтида қайта ишлаш чораларининг янги усулларини қидириб топишга ундамоқда. Маълумотларни сақлаш, узатиш, йиғиш ва уни қайта ишлаш учун маълумотлар базаси (МБ) ни яратиш, сўнгра ундан кенг фойдаланиш бугунги куннинг энг долзарб вазифаларидан бўлиб қолмокда. 

2.Маълумотлар базаси ва уни бошқариш тизимлари

Ҳар қандай ахборот тизимининг мақсади реал муҳит объектлари ҳақидаги маълумотларга ишлов беришдан иборат. Кенг маънода маълумотлар базаси -бу қандайдир бир предмет соҳасидаги реал муҳитнинг аниқ объектлари ҳақидаги маълумотлар тўпламидир. Предмет соҳаси деганда автоматлаштирилган бошқаришни ташкил қилиш учун ўрганилаётган реал муҳитнинг маълум бир қисми тушинилади. Масалан, корхона, завод, илмий текшириш институти, олий ўқув юрти ва бошқалар. 

Маълумотлар базасини яратишда, фойдаланувчи ахборотларни турли белгилар бўйича тартиблашга ва ихтиёрий белгилар бирикмаси билан танланмани тез олишга интилади. Буни фақат маълумотлар тузилмалаштирилган ҳолда бажариш мумкин.

Т у з и л м а л а ш т и р и ш  –бу маълумотларни тасвирлаш усуллари ҳақидаги келишувни киритишдир. Агар маълумотларни тасвирлаш усули ҳақида келишув бўлмаса, у ҳолда улар тузилмалаштирилмаган дейилади. 

Масалан, талабалар (синов дафтарчасининг номери, фамилияси, исми, отасининг исми, ўртача баҳо ва степендия миқдори) ҳақидаги ахборотдан иборат тузилмалаштирилмаган маълумотларга қуйидагича ёзилган ахборотни кўрсатиш мумкин:
Рейтинг дафтарча номери 654311 Фамилияси Авазов Исми Жамол Отасининг исми Алиевич Тугилган сана 15-январь, 1979 йил Ўртача  баҳо 4,78 Рейт. дафт. номери 545712 Ф-яси Ортиқов Исми Акрам Ота. исми Салимович Тугилган сана 3(XI  1978 йил Ўрта  баҳо 4,61 ва ҳоказо.

Тузилмалаштирилмаган ҳолда сақланаётган маълумотлардан зарур бўлганини қидириб топиш анча мураккаб, уни тартиблашни эса дярли бажариб бўлмайди. 

Агар талабалар ҳақидаги маълумотларни оддий жадвал кўринишидаги тузилмага соладиган бўлсак, уни қуйидагича тасвирлаш мумкин бўлади.

	Рейтинг дафтари номери
	Фамилия
	Исми
	Отасининг исми
	Тугилган сана
	Ўртача

баҳо

	654311
	Авазов 
	Жамол
	Алиевич
	15(01(1979
	4,78

	545712
	Ортиқов 
	Акрам
	Салимович
	03(11(1978
	4,61

	
	
	
	
	
	


Маълумотлар базаси – ЭҲМ хотирасига ёзилган маълум бир структурага эга, ўзаро боғланган ва тартибланган маълумотлар мажмуаси бўлиб, у бирор бир объектнинг хусусиятини, ҳолатини ёки объектлар ўртасидаги муносабатни маълум маънода ифодалайди. Маълумотлар базаси тушунчаси майдон, ёзув, файл (жадвал) каби элементлар билан чамбарчас боғлиқ.

Майдон -бу маълумотларни мантиқий ташкил этишнинг элементар бирлиги бўлиб, у ахборотнинг энг кичик ва бўлинмас бирлиги бўлган реквизитга мос келади. Майдонни тасвирлаш учун қуйидаги тавсифлардан фойдаланилади:

Майдон номи. МБ жадвали устунларига бериладиган номларни билдиради. Масалан, МБнинг ишчилар жадвали учун майдон номлари қуйидагилар бўлиши мумкин: фамилияси, исми, туғилган сана, лавозими, иш стажи, мутахассислиги.

Майдон тури (типи). МБ жадвали устунларига киритиладиган маълумотлар турларини билдиради. Масалан, рақам “N” (числовой), символ (символьный), сана/вақт (дата/время), мантиқий (логический).

Майдон ўлчами (узунлиги). МБ жадвали устунларига киритиладиган маълумотларнинг максимал узунлиги. Масалан, энг кўп белгилар сиғими.

Аниқлик, (сон туридаги маълумотлар учун) ҳақиқий сон ўнлик каср қисмининг максимал узунлиги.

Ёзув –бу мантиқий боғланган майдонлар тўплами бўлиб, МБ жадвали қаторидир.

Файл (жадвал) - бу бир хил тузилмага эга ёзув нусхалари тўплами.
Калит. Калит ёзув нусхасини бир қийматли аниқлаш учун хизмат қилади. Калит бир ёки бир неча майдонни ўз таркибига олиши мумкин. Агар калит фақат бир майдондан иборат бўлса, оддий деб, акс ҳолда, у таркибий калит деб аталади.

Жадвалда STUDENT файлининг мантиқий структураси келтирилган.

	Майдон
	Калит белгиси
	Майдон формати

	Номни белгилаш
	Тўлиқ номланиш (реквизит)
	
	Тип
	Узун-лиги
	Аниқ-лиги

	Nomer
	дафтарча номери
	*
	рақам (N)
	10
	

	Famil
	фамилияси ва исми
	
	матн(С)
	18
	

	T_kun
	туғилган санаси
	
	cана (D)
	8
	

	O’rta_Reyt
	ўртача рейтинг 
	
	рақам (N)
	3
	

	tipen
	стипендияси
	
	Рақам (N)
	10
	2


Маълумотлар базасидан фойдаланиш учун фойдаланувчи ишини енгиллаштириш мақсадида маълумотлар базасини бошқариш тризимлари яратилган. Бу тизимлар  маълумотлар базасини амалий дастурлардан ажратилган ҳолда қарайди.
Маълумотлар базасини бошқариш тизими (МББТ) - бу дастурий ва аппарат воситаларининг мураккаб мажмуаси бўлиб, улар ёрдамида фойдаланувчи маълумотлар базасини яратиш ва шу базадаги маълумотлар устида иш юритиш мумкин.

Жуда кўп турдаги МББТ мавжуд. Улар ўз махсус дастурлаш тилларига ҳам эга бўлиб, бу тилларга СУБД буйруқли дастурлаш тиллари дейилади. МББТга Oracle, Clipper, Paradox, Vizual FoxPro, Access ва бошқаларни мисол келтириш мумкин.
3.Маълумотлар моделлари

Маълумотларнинг модели - бу маълумотлар ўзаро боғланган тузилишлари ва улар устида бажариладиган операциялар тўпламидир. 

Маълумотлар модели куйидаги таркибий кисмларни ўз ичига олади:

1.Маълумотлар тузилмаси.

2.Маълумотлар тузилишида бажарилиш мумкин бўлган операциялар.

   3.Яхлитликни назорат қилиш учун чеклашлар.
МБни тузишда маълумотлар модели  бир ёки бир неча туридаги обьектларни ўз ичига олиш ва улар ўртасида алоқалар ўрнатиш имконини яратади.

Машина муҳитидаги маълумотларнинг мураккаброқ моделлари (файл моделига нисбатан) тармоқли ва иерархик моделлар бўлиб ҳисобланади. Бу моделлар уларнинг ўзларига хос турдаги маълумотлар базасини бошқариш тизимида ишлатилади. МББТда маълумотларни мантиқий ташкил этиш усули маълумотларнинг тармоқли ёки иерархик моделига мос ҳолда кўрсатилади. Бундай модел ўзаро боғлик объектларнинг мажмуи бўлиб икки объектнинг алоқасини ва уларнинг бир-бирига қарамлигини акс эттиради.

Иерархик модел. Икки хилдаги объектлар ўртасидаги алоқалар, уларнинг нусхалари ўртасидаги қатъий иерархик муносабатлар билан аниқланиб, улар асосий ва тобе ёзувлар тўпламидан иборатдир.

Дарахт турига мисол:

Бунда ёзув турлари орасида боғланиш мавжуд. Бундай схемадаги маълумотлар базаси қуйидаги кўринишда тасвирланади (дарахтнинг битта нусхаси): 

Тармоқли модел. Турли предмет соҳалари учун маълумотларнинг тармоқли модели иерархик моделига нисбатан машинанинг иш муҳитида ахборот тузилмаларини акс эттирувчи умумий восита ҳисобланади. Кўплаб предмет соҳаларининг маьлумотлари ўртасидаги алоқалар тармоқли кўринишга эга бўлади. Тармоқи моделлар, маълумотларнинг иерархик алоқасини ҳам акс эттиришга имкон беради. 

Тармоқли МБда ёзувлар ва улар орасидаги боғланишлар ташкил топган, яъни янада аниқроғи МБ структурасининг ҳар бир типидаги нусхалар тўпламидаги ёзувлар тури тўплами ва берилган алоқа турлари тўпламидаги ҳар бир турдаги нусхалар тўпламуни ташкил қилади. МБ тармоқли схемасига оддий мисол: 

Реляцион модели. Маълумотларнинг реляцион модели биринчи бор 1970 йилда Е.Ф.Кодд томонидан таклиф қилинган бўлиб, у маълумотларни тавсифлаш ва тасвирлашнинг амалий дастурларидан боғлиқ бўлмаслигини таъминлаш масаласини ҳал қилишга хизмат қилади.

Маълумотларнинг реляцион модели асосида «муносабат» тушунчаси ётиб, у инглизча relation сўзидан олинган. Баъзи бир қоидаларга амал қилган ҳолда муносабатларни икки ўлчовли жадвал кўринишда тасвирлаш мумкин. Чунки жадвал ҳар қандай одамга тушунарли ва қулайдир.

Реал дунё объектлари ҳақидаги маълумотларини ЭҲМ хотирасида сақлаш ва улар орасидаги алоқаларни моделлаштириш учун муносабатлар (жадвал) тўпламидан фойдаланиш мумкинлигини Е.Ф.Кодд исботлаб берди. Масалан, «талаба» мазмунини сақлаш учун ТАЛАБА муносабатидан фойдаланилади. Бу мазмуннинг асосий хусусиятларини қуйидаги жадвалнинг устунлари тасвирлайди: 

ТАЛАБА

	Фамилияси И.О.
	Туғилган сана
	Босқич
	Мутахассислиги

	Каримов М.Н.
	15(01(1979
	4
	менежемент

	Авазов А.В
	03(11(1978
	4
	Иқтисодий инф.

	Ортиқов О.Б.
	07(07(1980
	3
	Иқтисодий инф.

	Лазизова В.Н.
	12(04(1981
	3
	Иқтисодий педаг.

	Холиёров Н.А.
	31(12(1982
	2
	Маркетинг

	Жавлонов Х.Б.
	24(09(1983
	1
	Суғурта иши


Муносабат устунлари атрибутлар (майдонлар) деб аталади ва уларга номлар берилади. Муносабат атрибутларининг номларидан иборат тузилган рўйхатга муносабатлар схемаси дейилади. Мисолдаги ТАЛАБА муносабатининг схемаси қуйидагича ёзилади:

    ТАЛАБА = (Фамилияси И.О., Туғилган сана, Босқич, Мутахассислиги)
Маълумотларнинг реляцион базаси - бу ўзаро боғланган муносабатлар тўпламидир. Ҳар қандай муносабат (жадвал) компьютерларнинг хотирасида файл кўринишда жойлашади. 

Жадвал ҳамма учун қулай бўлиши билан бир қаторда маълумотларни манипуляция қилишнинг асосий уч операциясини бажариш бирмунча ноқулайликни ҳам туғдиради, асосан тартиблаш, гуруҳлаш ва дарахт кўринишидаги параметрлар билан ишлашда.

Жадвалда ушбу уч операция бир-бири билан чамбарчас боғланган. Бу эса баъзи бир операцияларни бажаришда маълум бир қийинчиликларга олиб келади. Масалан, маълумотларни бир параметр асосида тартиблаш иккинчи бир параметр бўйича тартиблашни бузиб юбориши туфайли зарур маълумотларни излаб топиш операцияси бир параметр бўйича осонлашса, бошқалари бўйича қийинлашади. 

Маълумотларнинг реляцион базасидаги муносабатлар устида бажариладиган асосий операциялар саккизта бўлиб, улар қуйидагилардан иборат:

-тўпламлар устидаги ананавий операциялар, яъни тўпламларнинг бирлашмаси (йиғиндиси), кесишмаси (кўпайтмаси), тўлдирувчиси (айирмаси), декарт кўпайтмаси, бўлишмаси;

-махсус реляцион операциялар, яъни проекциялаш, боғланиш (қўшилиш), бирлаштириш (улаб қўйиш) ва танлаш. 

Реляцион МББТда муносабатлар устида операциялар бажариш учун мўлжалланган тилларни икки синфга ажратиш мумкин: реляцион алгебра тили (РАТ) ва реляцион ҳисоб тили (РҲТ).

РАТ реляцион алгебрага (Кодд алгебрасига, (-алгебрага) асосланган. Маълум тартиб муносабатлар устида операцияларни кетма-кет ёзиш асосида ҳоҳлаган натижага эришиш мумкин. Шунинг учун РАТни процедурали тил дейишади.

РҲТ предикатларни ҳисоблаб чиқишнинг классик усулига асосланган. Улар фойдаланувчиларга сўровларни ёзиш учун маълум қоидалар тўпламини беради. Ушбу сўров асосида МББТ янги муносабатлар ҳосил қилиш йўли билан автоматик тарзда зарур натижани олади. Шу сабаб РҲТга процедуралимас тил дейишади. 

4.Моҳият-боғланиш  тушунчаси

Инфорлогик моделлаштиришнинг мақсади – тузиладиган маълумотлар базасида шаклланиши мумкин бўлган маълумотларни тасвирлаш ва йиғиш усулларини одамлар учун айниқса табиий таъминлашдир. Шунинг учун маълумотларнинг инфологик моделини табиий тилга мос қилиб қуришга ҳаракат қилинади.    

Инфологик моделни қуришнинг асосий конструктив элементлари бу:

· моҳият; 

· боғланиш; 

· хоссалар (атрибутлар)дир.

Моҳият -бу маълумотлари маълумотлар базасида сақланиши керак бўлган бирор реал ёки тасаввур қилинган объект бўлиб, аниқ маънога ва номга эгадир, у ягона  бўлиши керак. Моҳият турини унинг нусхаси билан фарқ қилиш керак. Моҳият номи унинг нусхасига эмас, турига берилади. Моҳият нусхаси -бу аниқ бир хил турдаги нарсалар, ҳодисалар ва бошқалардир.

Масалан, “Ўқувчи” моҳиятида  “Ўқувчи” моҳият турининг номи, моҳият нусхаси эса аниқ бир ўқувчидир. Масалан, Ахмедов, Тошматов ва бошқа. “Шаҳар” моҳиятида “Шаҳар” моҳият номи, унинг нусхаси эса аниқ бир шаҳарлардир. Масалан, Тошкент, Самарқанд, Бухоро ва бошқа.   

Боғланиш -бу икки ёки ундан ортиқ моҳиятларнинг бир-бири билан ўзаро боғланишидир. Боғланиш фақат иккита ҳар хил моҳиятлар орасида мавжуд бўлади. 

Атрибут(хосса) - моҳиятни характерловчи номлардир. У ўзида ягона муракаб бўлмаган структурани тасвирлаб, моҳият ҳолатини характерлайди. Масалан, “Ўқувчи” моҳияти атрибути -код, фамилия, исм, ёш ва бошқалар бўлиши мумкин. 

Яна бир мисол: АВТОМОБИЛ моҳияти атрибути бу – тур, марка, номер белгиси, ранги ва бошқалар. Улар кўпқийматлидир. Масалан, ранг атрибути тури кўп қийматли ёки нусхада: қизил, кўк, оқ, ва бошқалар. Атрибут ўзи мустақил моҳият бўлиб қатнашиши ҳам мумкин. Масалан, автомобил заводи учун ранг – бу фақат ишлаб чиқариш маҳсулоти атрибути, лак краска фабрикаси учун эса ранг – моҳият туридир.

Маълумотлар базасини лойиҳалашда ҳар хил семантик моделлар ҳам ишлатилади. Улардан энг кўп тарқалганларидан бири - ER моделдир. Бу модел ингилизча “Entity-relation” дейилиб, маъноси “Моҳият-боғланиш” демакдир.

Бу модел 1976 йил Питер Чен тамонидан киритилган бўлиб у ўзига бир қатор график диаграммаларни олувчи бир неча турдаги компоненталарни  бирлаштирган. 
ER модели диаграммасида моҳият одатда тўртбурчак шаклида тасвирланиб, унинг ичига моҳият номи ёзилади. 

Масалан:

ER - моделининг асосий компоненталари моҳият, боғланиш ва атрибут бўлиб ҳисобланади. 

Инфомлогик моделни қуришда ER диаграмма тили ишлатилади ва унда қуйидаги булгилардан фойдаланилади:

-моҳият




-ассоциация 

(бирлашиш)






-атрибут





-боғланиш, унинг устида даражаси кўрсатилади

Икки моҳият А ва B ўртасида  тўртта боғланиш тури бўлиши мумкин:

   1.Бирга-бир боғланиш (1:1): Ҳар бир вақт моментида А моҳиятнинг ҳар бир (нусхасига) вакилига B моҳиятнинг вакили 1 ёки 0 билан мос келади.






            А

1
      AB
      1

B

2.Бирга-кўп боғланиш (1:М):  А моҳиятнинг битта вакилига B моҳиятнинг бир неча вакили  мос келади.
            А

1
      AB
     M

B

3.Кўпга –бир боғланиш (М:1)  




  

             A          
M
    AB

         B






4.Кўпга –кўп боғланиш (М:N)


A
       M
   AB
             N                 B



   

5.МБни яратишда предмет соҳасини таҳлил қилиш

МБ ни лойиҳалаштиришда асосан иккита масала ечилади: 

· предмет соҳаси объектларини қандай қилиб маълумотлар моделларининг абстракт обектлари шаклида ифодалаш. Айрим ҳолларда бу масалага маълумотлар базасини мантиқий лойиҳалаш масаласи дейилади. 

· маълумотлар базасига сўровларнинг бажарилиш эффективлигини қандай таъминлаш. Бу масалага маълумотлар базасини физик лойиҳалаш масаласи дейилади. 

Ихтиёрий турдаги  МБни  лойиҳалаштиришнинг биринчи босқичдаги предмет соҳасини таҳлил қилиш бўлиб, у ахборот тузилмасини (концептуал схемалар) тузиш билан якунланади. Бу босқичда фойдаланувчининг сўровлари таҳлил қилинади, ахборот объектлари ва унинг характеристикалари танланади, ҳамда ўтказилган таҳлил асосида предмет соҳаси тузилмалаштирилади. Предмет соҳасини таҳлил қилишни уч босқичга бўлиш мақсадга мувофиқдир:

( концептуал талаблар ва ахборот эҳтиёжларини таҳлил қилиш;

( ахборот объектлари ва улар орасидаги алоқаларни аниқлаш;

( предмет соҳасининг концептуал моделини қуриш ва МБни концептуал схемасини лойиҳалаштириш.

Концептуал талаблар ва ахборот эхтиёжларини таҳлил қилишда қуйидаги масалаларни ҳал қилиш керак:

( фойдаланувчиларнинг МБга   бўлган  талабларини  таҳлил  қилиш;

( МБдан ўрин олиши лозим бўлган ахборотларга ишлов бериш бўйича мавжуд масалаларини аниқлаш; 
( келажакда ҳал қилиниши лозим бўлган масалаларни аниқлаш; 

    ( таҳлил натижаларини ҳужжатлаштириш.

     Мисол. ТТЕСИ талабаларини ҳисобга олиш учун МБни ишлаб чиқиш таклиф қилинаяпти. Предмет соҳасининг таҳлил қилиш:

   1.ТТЕСИ да қанча талаба таълим олади?

     2.ТТЕСИ да қанча факультет ва кафедралар бор?

     3.Факультет ва  курслар  бўйича  талабалар  қандай тақсимланаган?

   4.Ҳар бир курсда ҳар бир мутахассислик  бўйича  қанча  фанлар ўқитилади?

   5.МБдаги ахборотлар қанча (қандай) тез алмаштириб турилади?

   6.ТТЕСИ да қанча ўқитувчи бор?

   7.Бошқа шаҳардан келган қанча талаба ётокхонада ва хусусий хонадонларда яшайди?

   8.Маъруза ва амалий машғулотлар ўтказиш учун қанча аудиториялар, ҳамда қанча лабораториялар бор?

   9.Ўқитилаётган фанлар орасида қандай кетма-кетлик мавжуд?

 10.Ҳозирги  пайтда  1-9 пунктларда кўрсатилган ахборотлардан қандай фойдаланилади (дарс жадвали, имтиҳон, синов ва бошқалар) ва қандай ишлатиш режалаштирилмоқчи?

 11.МБдан ким фойдаланилади,  нечта одам ва  бир  кунда  неча марта?

     Предмет соҳасини таҳлил қилишнинг иккинчи поғонаси ахборот объектларини танлаш, ҳар бир объект учун зарур хоссаларини бериш, объектлар орасидаги алоқаларни, ахборот объектларига қўйиладиган чеклашларни ва ахборот объектлари орасидаги алоқаларнинг турларини аниқлашдан иборат.  

     Ахборот объектларини танлаётганда  қуйидаги  саволларга  жавоб беришга ҳаракат қилинади:

     1.МБда сақланиши лозим бўлган маълумотларни қандай синфларга ажратиш мумкин?

     2.Ҳар бир маълумотлар синфига қандай ном бериш мумкин?

     3.Ҳар бир маълумотлар синфи учун қандай энг муҳим тасифномаларни (фойдаланувчининг нуқтаи назаридан) ажратиш мумкин?

     4.Танланган тасифномалар тўпламларига қандай номларни бериш мумкин?

     Ахборот объектларини аниқлаш -итарацион жараён.  У ахборотлар оқимининг таҳлили ва истеъмолчилар билан  суҳбат  ўтказиш  асосида амалга оширилади. Ахборот объектларнинг тасифномалари ҳам худди шу усуллар билан аниқланади. Кейин ахборот объектлари орасидаги алоқалар аниқланади. Бу жараён боришида қуйидаги саволларга жавоб беришга ҳаракат қилинади:

     1.Ахборот объектлари орасидаги алоқалар тури қандай?

     2.Ҳар бир тур алоқаларга қандай ном бериш мумкин?

     3.Кейинчалик фойдаланиш мумкин бўлган қандай турдаги алоқалар бўлиши мумкин?

     4.Алоқа турларининг бирор бир комбинацияси маънога эгами?

Ахборот объектларининг ўзаро алоқасига мисол сифатида ТАЛАБА, СИНОВ_Дафтари, ФАКУЛЬТЕТ, ЎҚИТУВЧИ ва ахборот объектлари ва улар ўртасидаги ўзаро алоқа қуйидаги расмда кўрсатилган.

    

6.Назорат саволлари

1. Маълумотлар базаси нима?

2. Маълумотлар базаси қандай хоссаларга эга бўлиши керак?

3. МБ жадваллари орасида қанлай боғланишлар бор?
4. ER модели асосчиси ким?

5. ER модели маъноси нима? 

6. Моҳият ва боғланиш нима ва у қандай тасвирланади?
7. Моҳият атрибутлари деганда нимани тушинасиз?

8. Моҳият атрибутларига мисол келтиринг.

